
GOUVENE HOCHUL AKODE 1.1 MILYON DOLA POU PWOGRAM
ALFABETIZASYON FINANSYE ATRAVE ETA A

Finansman pou 11 6ganizasyon kominoté pral ede fanmi ki gen revni féb yo
konprann pouvwa acha

Pwogram yo pral bay yon fomasyon youn kont youn ak pwofesyonél finansye ki
ofri fomasyon ak edikasyon sou bidjetizasyon ak jesyon finansyeé

Gouvené Kathy Hochul te anonse jodi a Depatman Deta (Department of Stat, DOS)
New York te bay 1.1 milyon dola nan sibvansyon pou 11 6ganizasyon kominoté atrave
sis rejyon Eta New York. Yo pral itilize sibvansyon 100,000 dola pou finanse pwogram
alfabetizasyon finansye nan kominote sa yo. Moun ki gen revni ki nan 200 pousan oswa
pi ba nan Gid Povrete Federal yo (Federal Poverty Guidelines) pral elijib pou patisipe
nan pwogram yo. Sévis aksé ak lang yo pral disponib tou pou moun ki gen konpetans
limite nan angle.

"Alfabetizasyon finansye a enpotan anpil pou ede Nouyoké yo ekonomize lajan yo te fé
anba redi pandan y ap travay pou bati yon lavi miyo pou fanmi yo", Gouvéné Hochul te
deklare. "Atravé pwogram sa yo, nou kapab ekipe Nouyoké yo nan kominote atrave eta
a ak zouti yo bezwen pou konstwi yon avni ekonomik ki pi an sekirite pou tét yo ak pou
pwoch yo."

Pwogram Alfabetizasyon Finansye yo (Financial Literacy Programs) pral bay fomasyon
youn kont youn ak pwofesyonél finansye ki gen eksperyans k ap ofri fomasyon, ansanm
ak edikasyon konsénan bidjetizasyon ak jesyon finansyé. Yon eleman kle nan inisyativ
la se ede moun ak fanmi yo pi byen konprann pouvwa acha yo. Patisipan yo pral
resevwa enfomasyon konsénan pwopriyeté kay, amelyore not kredi yo, diminye
depandanssou det kat kredi, ouvéti kont kouran ak kont epay, konstriksyon byen ak
fason pou evite eskwokri finansye.

Chak 6ganizasyon k ap patisipe yo pral fé patenarya ak enstitisyon banké kominoté yo
ansanm ak ajans lokal, eta ak/oswa federal pou yo ka refere yo bay Iot sévis ki ka
disponib pou ede ranfose ak amelyore pozisyon finansye pa yo.

Pwogram yo pral nan rejyon sa yo nan Eta New York:



New York City
Capital Region
Mohawk Valley
Western New York
Southern Tier
Finger Lakes

Pwogram sa yo finanse konplétman gras ak Sibvansyon Global pou Sévis Kominoté
(Community Services Block Grant, CSBG) federal epi yo pral jere pa Divizyon Sévis
Kominoté (Division of Community Services, DCS) Depatman Deta a. Yo te akode
pwogram yo dapre yon pwosesis RFP konpetitif.

Sekreté Eta a, Robert J. Rodriguez, te deklare, "Jesyon finansye se youn nan zouti ki
pi enpotan pou jwenn yon fason pou reyalize endepandans ak estabilite ekonomik.
Ekipe kominote yo ak alfabetizasyon finansye kreye yon efé domino ki ka mennen epi
finalman ankouraje fanmi k ap pwospere, yon mendév ki pi solid, ak kominote ki pi solid
nan tout eta a. Anseye moun ki jan pou yo ekonomize, pran pre, depanse, ak envesti
esansyel, espesyalman nan kominote ki pa jwenn ase sévis yo. Gen yon bon edikasyon
finansye ogmante chans pou yon moun reyalize objektif yo pou yon pi bon kalite lavi —
epi sa a - benefisye tout moun."

Prezidan ak Direkte Egzekitif Jeneral Sosyete Sévis Kominoté a nan New York,
David R. Jones, te deklare, "Sosyete Sévis Kominoté (Community Service Society,
CSS) a nan New York kwé ke chak Nouyoké merite viv avek diyite ak sekirite ekonomik.
Atrave Inisyativ Alfabetizasyon Finansye Eta New York la, CSS te elaji travay
Koporasyon pou Fomasyon Finansye (Financial Coaching Corps) li a pou siblee moun
ki gen akseé limite ak sévis fomasyon finansye ki nesesé anpil. L& nou bay sipo ak
edikasyon, nou espere enkilke nan moun pouvwa pou kreye chanjman nan pwop lavi pa

yo."

Direkté Egzekitif Albany Community Action Partnership Neenah Bland te

deklare, "Mwen ta renmen eksprime rekonesans sense nou paske yo te chwazi pou
nou resevwa finansman nan men Inisyativ Alfabetizasyon Finansye Eta New York la,
pou sipote pwogram nou an, Ann Maksimize Avanaj la (Let's Make Cent$). Atrave
pwogram sa a, ACAP ap ede fanmi ki gen revni féb yo nan Konte Albany fé efd pou
kraze sik povrete a nan bay opotinite ak resous pou ede moun yo pran kontwol byennét
finansye yo epi bati yon fondasyon pou yon avni ki pi an sekirite ak pwospe. Inisyativ sa
a alinye ak misyon nou pou kreye patenarya ak fanmi yo ak kominote yo pou elaji
opotinite ak bati rezo ki pi solid pou ankouraje mobilite ekonomik asandan."

Direkté Egzekitif Mohawk Valley Community Action, Amy Turner, te

deklare, "Ajans Aksyon Kominoté Mohawk Valley kontan pou | gen opotinite sa a pou fé
patenarya ak fanmi yo epi gide yo nan ogmante byennét finansye yo an jeneral. Souri
yo nou we |&€ yon moun reyalize objektif li vo yon milyon!! Pwogram nan ap kontinye
grandi epi ede plis fanmi nan Mohawk Valley akdz prim sibvansyon sa a."



Direkté Egzekitif Jeneral Chautauqua Opportunities Inc. nan Lwés New York,
Diane Hewitt-Johnson, te deklare, "Ofri Sévis Alfabetizasyon Finansye se yon bagay
enpotan lé w ap ede moun pou yo vin otonom. Alfabetizasyon Finansye bay fondasyon
ki nesesé pou fé mouvman pozitif [ w ap bati byen pésonél yo. Chautauqua
Opportunities Inc. ap bay Seévis Alfabetizasyon Finansye depi plizyé ane epi li wé
benefis moun nan, fanmi yo ak kominote a an jeneral. Nou itilize kourikouldbm Money
Smart FDIC a ki abode sije ki gen pou wé ak sale, depans, ekonomize, pran pré, ak
pwoteje byen yo. Alfabetizasyon finansye se kle nan sekirite ekonomik."

Direkté Fondasyon Qualitas of Life nan Westchester Myriam E. Rebling, te
deklare, "Qualitas santi li onore déske li te resevwa sibvansyon Inisyativ Alfabetizasyon
Finansye nan men Depatman Deta Eta New York pou kontinye misyon li pou bay fanmi
Espanyol ki gen revni féb yo edikasyon finansye pou amelyore sante finansye yo ak
estanda lavi yo. Patisipan nou yo te ban nou temwayaj emouvan sou objektif finansye
yo te reyalize. Sa enspire nou kontinye ede pi plis fanmi nan kominote nou an."

Direkté Egzekitif Tioga Opportunities nan Southern Tier, Maureen Abbott, te
deklare, "Enpotans alfabetizasyon finansye kom yon baz travay anti-povrete k ap fét
nan Konte Tioga se fondasyon siksé pou moun n ap sévi yo. Jwenn yon fason pou soti
nan povrete oswa han yon eta finansye vilnerab dwe anrasine nan konprann relasyon
yon moun ak lajan ak fason relasyon sa a te ede oswa anpeche kapasite yon moun pou
atenn objektif finansye yo. Tioga Opportunities, Inc. pran angajman pou li entegre
alfabetizasyon finansye nan tout domeén sévis yo pou yo ka maksimize reyalizasyon
kliyan yo nan objektif finansye yo."

Enfomasyon sou Divizyon Sévis Kominoté a

Divizyon Seévis Kominoté Depatman Deta New York la travay ak yon vas rezo ajans
aksyon kominoté rejyonal pou konbat povrete nan mitan fanmi pov ak fanmi ki gen revni
feb yo. Divizyon Sévis Kominoté a oryante finansman bay dganizasyon san bi likratif sa
yo pou ede bay fanmi ki gen revni féb ak fanmi pov atravé Eta New York sévis Ki
neseseé yo, tankou asistans pou travay ak fomasyon, manje ak lojman ijans, gadri,
chofaj kay ak plis anko. Ajans aksyon kominoté yo se benefisye fon Sibvansyon Global
pou Sévis Kominoté (Community Services Block Grant, CSBG) Eta New York, ke
Divizyon Sevis Kominoté a ap administre. Divizyon an kontwole ak swiv pwogre ajans
yo nan akonplisman objektif yo, pandan y ap asire tou konfomite ak direktiv CSBG yo.
Gen plis enfomasyon ki disponib sou sitwéb Depatman Deta a.

